
Introdución
A Secretaría Xeral para o Deporte da Xunta de Galicia elabora a presente guía informativa, deseñada para as Federacións Deportivas Galegas, co fin de:

1. Resolver as dúbidas derivadas do procedemento de xustificación das subvencións concedidas.

2. Adecuarse ás normativas da administración autonómica da Xunta de Galicia (art. 42 Decreto 11/2009 do 8 de xaneiro e demais normativa de aplicación)
3. Axilizar os trámites de pagamento ás Federacións Deportivas Galegas.

Aparte da información incluída nesta guía, tamén se emiten ás Federacións Deportivas Galegas:

1. Arquivo en formato excel, denominado XUSTIFICACIÓN 2010, para facilitar a presentación de todos os perceptores e cálculos de cantidades e porcentaxes xustificados..

2. Arquivo XUSTIFICACIÓN 2010 en formato pdf no que se explican procedementos básicos para poder cumprimentar a información solicitada no arquivo en excel.

Novidades de especial relevancia a efectos xustificativos do convenio 2010 son: 

- A remisión á Secretaría Xeral para o Deporte das Normas de Bo Goberno antes do 31 de maio de 2010
- A certificación responsable do presidente da Federación –ou órgano que o substitúa- do cumprimento da finalidade da subvención que debe ser achegada coa xustificación de cada anticipo.

- Probar mediante documentos gráficos a aplicación pública da imaxe corporativa. 
- Presentar á Secretaría Xeral para o Deporte, segundo o disposto na resolución do 8 de setembro de 2009, da Secretaría Xeral para o Deporte, pola que se regulan as auditorías das federacións deportivas de Galicia, as contas anuais federativas do ano 2009 auditadas antes do 30 de xullo de 2010.
2. Calendario de pagos e xustificacións

Unha vez asinado o convenio de colaboración entre a Secretaria Xeral para o Deporte e a Federación Deportiva Galega correspondente, e con carácter de excepcionalidade, procederase á tramitación dun anticipo do 50% da contía total do mesmo (artigo 63.3 do regulamento da Lei 9/2007 de Subvencións de Galicia).

Xustificado este anticipo, procederase a anticipar outro 25% e unha vez xustificado este, anticiparase o 25% restante ata completar a cantidade total da anualidade. Os xustificantes relativos ó 25 % final presentaranse antes do 15 de xaneiro de 2011, xunto coa memoria deportiva; en caso de que non se xustifique axeitadamente dará lugar o reintegro nos termos do artigo 33 da Lei de Subvencións. 
Non se poden librar novos anticipos antes de que estea correctamente xustificado o anticipo anterior polo que é moi importante que tan pronto se teña gastado e pagado a contía librada, se xustifique de conformidade.
3. Xustificación económica dos diferentes programas

O Convenio fixa un importe económico para cada un dos seguintes programas:

1. Gastos Xerais

2. Actividade Ordinaria

3. Tecnificación

4. Deporte Escolar. Programa “Xogade”

5. Outros proxectos de especial relevancia

Cada un destes programas debe xustificarse individualmente:

1. Reflectindo a relación de perceptores. Para elo utilice o arquivo en formato Excel que está dispoñible na páxina web, co nome XUSTIFICACIÓN 2010 para cubrir os datos dos perceptores. Se precisa axuda sobre cómo cubrilo abra o arquivo XUSTIFICACIÓN 2010 en formato pdf.

2. Axuntando os documentos xustificativos de que os pagos están realizados. Tanto as facturas coma os pagos estarán datados no ano 2010. As facturas poderán ser orixinais ou fotocopias compulsadas, ben por un notario ou funcionario da Xunta de Galicia. As Federacións poden acudir aos Servizos Provinciais da Secretaría Xeral para o Deporte para poder compulsar cada factura que vaia a ser presentada na xustificación correspondente ao convenio (non para xustificacións doutros organismos). Aconséllase que antes verifiquen que todas as facturas presentadas reúnen todos os requisitos indicados nesta guía. 

3.1. Non esqueza que:

1. As facturas non deben vir soltas: Utilice algún sistema de suxeición que permita revisar o expediente 

2. Non ten cabida a imputación de gastos de adquisicións de bens ou equipos inventariables (mobles, ordenadores, impresoras, máquinas, etc.).

3. A xustificación organizarase por programas (axustándose ás cantidades detalladas no mesmo). Para calquera variación nas cantidades indicadas no convenio en cada programa, debe solicitarse a autorización do secretario xeral para o Deporte. En calquera caso, estes cambios terán a consideración de excepcionais.
4. Tanto a relación de perceptores como as facturas deberán vir numeradas, gardando a mesma orde en ambas. Preferiblemente, a relación iniciada na primeira xustificación seguirá unha numeración correlativa nas dúas seguintes xustificacións. Non se precisa duplicado exemplar. (Utilice o arquivo XUSTIFICACIÓN 2010, en Excel que se pode baixar da páxina web da Secretaría Xeral para o Deporte)
5. Todas as facturas deben corresponder a gastos efectuados e pagados ao exercicio para o que se concedeu a subvención. Non serán válidas as facturas da anualidade anterior, nin posteriores a data de entrega da xustificación.
6. A xustificación final deberá acompañarse dunha memoria (descritiva da actividade subvencionada e dos resultados deportivos acadados na anualidade). A memoria presentarase cando se solicite a parte final da subvención (100%).

7. Así mesmo, de acordo co artigo 46 do Decreto 11/2009: “Cando o órgano administrativo competente para a comprobación da subvención aprecie a existencia de defectos emendables na xustificación presentada polo beneficiario, porao no seu coñecemento e concederalle un prazo de dez días para a súa corrección”.
4. Información mínima que debe aparecer en cada factura

Co fin de evitar a devolución de xustificacións por non adaptarse á normativa, que retrasarían o trámite de pago, faise necesario que as facturas ou documentos xustificativos sexan normalizados, debendo figurar as seguintes informacións mínimas:

1. Número de factura e, no seu caso, serie

2. Datos identificativos da empresa ou expedidor (nome, apelidos, denominación ou razón social, NIF e domicilio). 

3. Obxecto da factura

4. Datos identificativos do destinatario, que deberá ser a Federación subvencionada, ou do perceptor 

5. Descrición detallada e prezo unitario da operación e o seu importe total. 

6. Deberá reflectirse o IVE correctamente aplicado. Cando a cuota se repercuta dentro do prezo, deberá indicarse “IVE incluído” así como a aplicación de calquera desconto ou rebaixa. 

Para xustificar o pago é necesaria a presentación de extracto bancario ou relación de últimos movementos de conta corrente ou tarxeta de crédito ou débito. Cando, para a xustificación do pago, se utilicen listados de movementos é conveniente que se envíe ademais o desglose necesario para asignar de forma adecuada os importes pagos e as cantidades xustificadas. Do mesmo xeito, os recibos nominais deberán levar o NIF do perceptor. 


Os gastos abonados mediante tarxeta de crédito con titularidade a nome da Federación correspondente, xustificaranse achegando a factura ou resgardo e o extracto bancario no que figure a cantidade cargada. 

5. Xustificación das dietas

Enténdese como tales as compensacións que as Federación Deportivas abonan aos empregados con relación laboral directa, para gastos de locomoción e gastos normais de manutención e estancia, cando estes se desprazan fóra do seu centro de traballo para realizar un traballo en lugar distinto.

No convenio 2010 inclúese a novidade respecto do ano anterior de aceptación dos “Recibín” que, de acordo coa normativa, deben ter carácter excepcional e só poden empregarse para cantidades pequenas. Estes “Recibín” só poderán empregarse nos únicos casos de arbitraxes, axudas de custo e quilometraxes. 
Ademais é obrigatorio a aplicación do correspondente IRPF de acordo co Real Decreto 439/2007, se ben quedan exentas de gravame do Imposto sobre a Renda das Persoas Físicas as asignacións para gastos de locomoción e manutención e estancia que cumpran os requisitos e límites que de seguido se sinalan:

1. Gastos de viaxe: É a cantidade que se aboa pola utilización de calquera medio de transporte nos desprazamentos autorizados polos órganos competentes da Federación. Cando se autorice expresamente a súa utilización serán indemnizados os gastos de desprazamento en taxi ata ou desde a estación de FF.CC., autobús e aeroporto. Deben achegarse os “tíckets” correspondentes.
2. No caso de ser xestionado este servizo a través dunha axencia de viaxes deberán achegar ademais factura detallada e documento xustificativo do pago. Poderán emendarse as situacións de extravío do billete mediante calquera documento que acredite que se efectuou a viaxe.
· En vehículo privado: 0,19 euros por quilómetro percorrido, ademais dos gastos da peaxe e aparcamento que se xustifiquen (achegando o “tícket”). A súa xustificación realizarase cumprimentando todos os datos correspondentes do Modelo 1 que se inclúe nesta guía ou impreso similar.
As Federacións acordarán o importe de compensación pola utilización de vehículo particular, o cal será comunicado á Secretaría Xeral para o Deporte para a súa aprobación. Cando este importe supere o establecido pola lexislación vixente, ao exceso aplicaráselle o % de I.R.P.F. correspondente. Serán compensables así mesmo os gastos de parking e peaxes derivadas da utilización do vehículo particular. 

O persoal directivo, administrativo, técnico e deportistas das federacións poden resarcir os  gastos de desprazamento cando por razón do seu cargo se vexan obrigados a efectuar xestións fóra do termo municipal onde teña a súa sede a Federación e se efectúen a medio de transporte público ou vehículo particular. A súa xustificación realizarase mediante a presentación do correspondente billete ou recibo do transporte público utilizado ou ben cumprimentando o modelo 1. 

· En transporte regular. Xustificaranse cos billetes orixinais do transporte utilizado ou outros medios como o billete electrónico ou similar e co correspondente xustificante de pago (cargo do cartón de crédito, transferencia bancaria, etc.). No caso de ser xestionado este servizo a través dunha axencia de viaxes deberán achegar ademais factura detallada e documento xustificativo do pago.( na medida en que as axencias de viaxes  actúen en nome dos provedores últimos dos servizos terán que estar suxeitas ao Réxime especial do IVE que deberá acreditarse na factura ou presentar as facturas dos provedores últimos) Poderán emendarse as situacións de extravío do billete mediante calquera documento que acredite que se efectuou a viaxe. 
· Requisitos específicos para a xustificación dos gastos por desprazamento en grupo. Sempre que existan desprazamentos en grupo, a xustificación destes gastos deberá ser presentada no impreso correspondente Modelo 2 ou impreso similar, achegando os documentos do gasto realizado. Inclúense neste apartado todos os gastos de viaxe, manutención, aloxamento, etc. que aparezan recollidos no orzamento da federación presentado á Secretaría Xeral para o Deporte e derivados das actividades de carácter deportivo realizadas pola federación, tales como competicións, concentracións, cursos, etc., que se efectúen de forma colectiva. 

Nesta xustificación incluiranse ademais dos gastos de deportistas e técnicos, os relativos ao directivo ou técnico designado pola Federación como xefe de expedición ou responsable do grupo, en idénticas condicións.
3. Gastos de aloxamento. O tope máximo que se poderá xustificar será o equivalente ao establecido nas normas da Administración autonómica para o grupo II. Xustificarase con factura do establecemento hostaleiro. No caso de que os gastos de manutención estean incluídos na factura do hotel, deberá informarse na mesma do réxime de aloxamento e manutención contratado. 


4. Gastos de manutención. En caso de pernocta fora do concello de residencia establécense dúas categorías: 53,34€ como tope máximo para xornada  completa; e 26,67 € para media pensión. Débese acreditar día, lugar de desprazamento, itinerario (inicio e fin do percorrido), quilómetros, así como razón ou motivo. Non poderá xustificarse ningún gasto de manutención que non veña amparado pola correspondente factura ou xustificante de pago do establecemento. Só se xustificará a cantidade facturada. O exceso sobre as cantidades anteditas non terá valor para a xustificación. Estas cantidades só operan a efectos de máximo. No caso de que os gastos de manutención estean incluídos na factura do hotel, deberá informarse na mesma do réxime de aloxamento e manutención contratado. 


Hai que ter en conta ademais que todos os gastos pagados por estes conceptos que excedan das cantidades sinaladas están suxeitos a retención que deberá figurar no documento xustificativo.

6. Xustificación de pagos a persoas físicas

O beneficiario do convenio (federación) ten a obriga de ingresar na AEAT as retencións practicadas ao abeiro da normativa vixente en materia do IRPF. Cando se inclúan as nóminas como gasto subvencionado polo seu importe bruto, débese acompañar documento xustificativo da correspondente declaración e ingreso. Abondando neste punto, o importe bruto inclúe a cota de Seguridade Social con cargo ao traballador polo que si se presentan como gasto os recibos da S.S. satisfeitos pola Federación existe unha duplicidade de gastos subvencionados.

Novidade deste convenio 2010 que hai que ter en conta é o límite do 30% que con carácter xenérico que se impuxo ao programa de gastos xerais. O exceso desta porcentaxe non será computable a efectos de xustificación. 

7. Xustificación de pagos/axudas a clubs
Ademais do habitual (nome da entidade, cantidade percibida e concepto), debe de figurar: 

1. CIF do club, 

2. Nome completo e cargo da persoa que percibe en nome do club 

3. Selo da entidade.

4. A través de transferencia bancaria

8. Xustificación de axudas a deportistas para sufragar parte dos seus gastos derivados de participar en actividades. 


Xustificaranse con recibo persoal onde se expliciten o número de días e a contía por día asignada, máis os soportes documentais correspondentes a devanditos gastos. Os recibos deberán incluír a retención do % que corresponda de acordo coa lexislación vixente en concepto de I.R.P.F. 

9. Xustificación doutros gastos

Poderanse xustificar aqueloutros gastos que se recollan expresamente no orzamento aprobado pola Federación e presentado á Secretaría Xeral para o Deporte, que figuren como financiados con subvención do mesmo por este concepto. A súa xustificación realizarase mediante a presentación dos correspondentes soportes do gasto e pago.

Ademais da identificación completa do perceptor e da entidade que fai o pago (nome apelidos e NIF/CIF) e a cantidade do mesmo, debe de constar a retención (15% sobre a cantidade total).

9. Lémbrese que:

a) Faise preciso identificar a efectos fiscais en tódolos documentos xustificativos (facturas, impresos de axudas de custo, ....etc), tanto o CIF do pagador como o do perceptor 

b) Os cargos bancarios non teñen valor xustificativo, precísase a presentación da factura.

c) O CIF ó que facturan as empresas ten que coincidir co da entidade subvencionada.

d) Recibos de renting: poden xustificarse 

e) Recibos de leasing : soamente poden  xustificarse os gastos financeiros, xa que non son considerados como inmobilizado. 

f) Premios: Cando a cantidade rebase 300 €, están gravados con un 15% de IRPF.

10. Xustificación de salarios
Xustificaranse aqueles que perciben as persoas suxeitas a unha relación laboral coa Federación. A xustificación das retencións do I.R.P.F., mediante a presentación da correspondente carta de pago orixinal dos ingresos efectuados a conta do mesmo e relación dos perceptores incluídos en devandito documento. 


A xustificación dos pagos á Seguridade Social realizarase, mediante a presentación dos documentos orixinais TC-1 e TC-2. 

Deberase achegar, en ambos os casos, relación na que se faga constar a distribución por programas das cantidades ingresadas, así como número de conta ou contas nas que se xustificarán importes líquidos. 


Queda excluída a posibilidade de xustificar cantidades correspondentes ao pago de indemnizacións de despedimento, xa sexan pactadas polas partes ou por sentenza xudicial. 


Se no momento da xustificación, a Federación abonase os impostos correspondentes, poderá xustificar polo salario bruto achegando o recibo de pago, a carta de pago do I.R.P.F. e a liquidación dos Seguros Sociais. 

11. Xustificación de pagos a profesionais. 

A xustificación destes pagos realizarase, por cada servizo, individualmente prestado, polo líquido percibido, mediante a correspondente minuta ou factura. Así mesmo, deberán incluír a retención do % que corresponda de acordo coa lexislación vixente en concepto de I.R.P.F. e imputar o % do I.V.A. que poida establecerse regulamentariamente.

A xustificación da retención do I.R.P.F. realizarase na mesma forma que se especifica anteriormente. 


Se no momento da xustificación, a Federación aboase os impostos correspondentes, poderán xustificar polo importe bruto achegando o recibo de pago, a carta de pago do I.R.P.F. 


12. Indemnizacións de carácter individual por razóns do servizo.

Axudas, dereitos de arbitraxe, dietas, premios, bolsas, etc. 
As cantidades aplicadas para bolsas de viaxe, gratificacións, dereitos de arbitraxe, bolsas, dietas por aloxamento ou manutención, indemnizacións por quilometraxe ou calquera outras taxadas e acordadas con carácter previo, recolleranse nun documento único en que apareza a contía dos importes establecidos para este tipo de gastos. Farase constar, cando cumpra, a retención de IRPF que corresponda de acordo coa lexislación vixente tendo en conta que, no caso das axudas de custo, cando o importe supere o establecido na normativa, ao exceso aplicaráselle a porcentaxe de IRPF correspondente. 

MODELO 1

FEDERACIÓN GALEGA DE 

XUSTIFICACIÓNS DE GASTOS POR INDEMNIZACIÓN DE CARÁCTER INDIVIDUAL POR ACTIVIDADE

	Nome e apelidos:  X
	N.I.F.:  00000000-X

	Cargo que desempeña:  X
	Grupo:  X    

	Motivo do desprazamento: X
	Lugar: X
	Data: 26/1/2010

	Duración do desprazamento:

	1. GASTOS DE LOCOMOCIÓN

	TRANSPORTE REGULAR 
	


	Ferrocaril
	Itinerario: 
	Importe (*)
	
	€

	
	(
	Avión
	Itinerario:
	Importe (*)
	
	€

	
	(
	Autobús
	Itinerario:
	Importe (*)
	
	€

	
	
	Outros
	Itinerario:
	Importe (*)
	
	€

	VEHÍCULO

PROPIO
	Vehículo propio:  SI (   NON   (
	Matrícula do vehículo:  
	Propietario

	
	· Itinerario:
	
	
	

	
	· Kilómetros percorridos:                 Importe / Km (=,19 €)
	Importe
	0
	€

	
	· Autopista (Presentación dos tickes)  
	Importe (*)
	0
	€

	
	· Gasto de parking (Presentación dos tickes) 
	Importe (*)
	0
	€

	2. GASTOS POR DIETAS

	· Por manutención.Número de días:          Importe manutención día:    
	Importe (*)
	
	€

	· Por aloxamento (*). Importe hotel/día:          
	Importe (*)
	
	€

	                                                                              TOTAL RECIBIDO:       
	
	
	€


	VºBº do/a Presidente/a


	      O/A Tesoureiro/a
	O/A interesado/a


XXXXX, a __ de _____ de 2010
(*) Xustificantes que se axuntan
· Billetes orixinais
· Factura Hotel

· Outros

É imprescindible, para a súa xustificación a presentación de xustificante orixinal

MODELO 2
XUSTIFICACIÓNS DE GASTOS POR DESPRAZAMENTO EN GRUPO
	Federación Galega de:
	 

	Nome da actividade:
	 

	Celebrada en:
	 
	País:
	 

	Dende o día:
	
	ao
	 

	Nº de participantes:
	 

	Xefe da expedición ou responsable da actividade:
	 

	

	

	Nº DE FACTURA
	EXPLICACIÓN DO GASTO
	Importe en DIVISAS
	Importe en EUROS

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	
	 

	 
	 
	 
	 

	Tipo de divisa e contravalor oficial:
	 
	TOTAIS
	0,00 €
	0,00 €

	
	TOTAL
	0,00 €

	

	

	

	

	
	,a 
	 
	de
	 
	de
	 

	

	

	Vº Bº O Presidente,
	O xefe de expedición,

	Asdo:
	 
	Asdo:
	 

	
	
	
	

	
	
	
	

	
	
	
	

	
	
	
	

	
	
	
	


	(*) Táboa de importe de viaxes en

    coche entre cidades galegas
	
	CORUÑA
	SANTIA.
	FERROL
	LUGO
	OURENSE
	PONTEV.
	VIGO
	O BAR.
	VILAGAR.
	RIBEIRA
	CANGAS

	
	A CORUÑA
	
	25 €
	20 €
	40 €
	65 €
	45 €
	60 €
	80 €
	40 €
	45 €
	60 €

	
	SANTIAGO
	25 €
	
	40 €
	40 €
	40 €
	20 €
	35 €
	75 €
	20 €
	20 €
	35 €

	
	FERROL
	20 €
	40 €
	
	40 €
	70 €
	60 €
	70 €
	90 €
	55 €
	60 €
	70 €

	
	LUGO
	40 €
	40 €
	40 €
	
	35 €
	55 €
	70 €
	50 €
	55 €
	60 €
	70 €

	
	OURENSE
	65 €
	40 €
	70 €
	35 €
	
	40 €
	40 €
	40 €
	45 €
	60 €
	50 €

	
	PONTEVED.
	45 €
	20 €
	60 €
	55 €
	40 €
	
	15 €
	80 €
	10 €
	40 €
	15 €

	
	VIGO
	60 €
	35 €
	70 €
	70 €
	40 €
	15 €
	
	80 €
	20 €
	40 €
	11 €

	
	O BARCO
	80 €
	75 €
	90 €
	50 €
	40 €
	80 €
	80 €
	
	90 €
	90 €
	90 €

	
	VILAGARC.
	40 €
	20 €
	55 €
	55 €
	45 €
	10 €
	20 €
	90 €
	
	35 €
	20 €

	
	RIBEIRA
	45 €
	20 €
	60 €
	60 €
	60 €
	40 €
	40 €
	90 €
	35 €
	
	55 €

	
	CANGAS
	60 €
	35 €
	70 €
	70 €
	50 €
	15 €
	11 €
	90 €
	20 €
	55 €

